
DISSERTATIO MEDICA 

INAUGURALIS 

DE 

OPHTHALMIA. 

OPHTHALMIA, quam hujus opusculi 

argumentum selegi, sic apud Culle» 

NUM definitur: 

Rubor et dolor oculi, lucis intolerantia, 

plerumque cum lachrymatione.” 

A HISTORIA 



DE OPHTHALMIA. 

HISTORIA MORBI. 

\ 

Hic morbus saepe admodum lenis est, et 

periculo omnino vacat * nonnunquam tamen 

gravissimis signis stipatus, promptissimum ar¬ 

tis auxilium exposcit. Ophthalmia membra¬ 

narum, de qua potissimum sermo est, levi 

caloris sensu plerumque obrepit, est quoque 

sensus pulveris, quasi in oculum illapsa;; ager 

de dolore oculi conqueritur, qui tamen in le¬ 

vioribus morbi exemplis, haud multum mo¬ 

lestia facessit, et potius pruritum et ardorem 

refert. Color tunica adnata nunc obfusca- 

tur, quod vasis prater solitum turgidis debe¬ 

tur ; hac tandem ita amphantur, ut parti¬ 

culis rubris aditum non amplius denegant. 

Hinc rubor oculi exoritur ; dolor nunc acrior 

evadit; minime autem semper inflammationis 

gradili 
7. ' > 

gradui pro rata refpondet; in nonnullis enim 

exemplis ubi inflammatio lenis apparet, dolor 

gravissimus urget; motu levissimo fere in¬ 

tenditur et lucis appulsum, utut alia sti¬ 

mulantia, oculi aegerrime ferunt. Lachryma^ 

insolita copia plerumque effunduntur, et hu¬ 

mor nonnunquam ita acris est, ut partes vi¬ 

cinas moleste irritet. Oculi autem inflamma¬ 

tione correpti, non semper sic illachrymantur; 

est enim, ubi aridi manent. 

Etsi inflammatio in tunica oculi adnata pri¬ 

mum sese ostenderit, tarsi in morbi consor¬ 

tium brevi rapiuntuiq et humorem tenacem et 

viscidum effundunt, quo permolesta palpe¬ 

brarum adhaesio inter somnum Scepe obtinet^ 

aegre diducenda, 
t 

Cum Ophthalmia ^leniter incedit, hisce fere 

notis insignitur; in gravioribus autem hujus 

mali exemplis, haec omnia multum exasperan-v 

tur, et nova quaedam accedunt; dolor capitis 

aeque ac oculorum atrocissimus, et nodurna 

vigilia, 

vigilia, ^grotantem acerbe exercent.; delirium 

nonnunquam supervenit; scintillae, maculae 

nigrae vel coloratae, ante oculos ob volitare vi¬ 

dentur, qui lumen levissimum refugiunt; ar¬ 

teriarum idus concitantur, et pyrexia accedit. 

In hujusmodi casibus, inflammatio raro parti 
> 

quam primum adorta est, continetur, sed tu¬ 

nicas oculi conjundivae subjedas petit, et 

usque ad retinam ipsam serpere videtur. 

Quod ad Ophthalmiae terminationes attinet, 
I 

resolutione saepissime finitur, raro admodum 

suppuratione, et nunquam fere gangraena. 

Morbus plerumque intra paucos dies, medi¬ 

cina perite adhibita, mitescere incipit; ali¬ 

quando autein hujusmodi inflammationes lon¬ 

go spatio detinent, et aegre sanantur. Haec usi¬ 

tata Ophthalmiae terminatio, raro ulla evacua¬ 

tione critica comitatur, etsi sudor lenis non¬ 

nunquam supervenit. 

SIGNORUM 

I 

SIGNORUM RATIO. 
I 

Rubor oculi ex particulis sanguinis rubris, 

quibus vasa oculi, quae, in statu sano laticem 

pellucidam solummodo vehebant, praeter or¬ 

dinem ampliata, viam nunc facile concedunt, 

plane deducendus est. 

Oculorum dolor ex nimia sanguinis copia 

oculos versus derivati pendet; hoc enim ube¬ 

rius influente, nervi sensum acutissimum adi¬ 

piscuntur, et stimulo etiam levissimo admoto 

dolent. 

Calor partis laborantis adaudtus eandem ra¬ 

tionem agnoscit; quo enim incitatius movetur 

sanguis in parte quavis, eo magis calet. 

Lachrymas 

Lachrymae uberius profunduntur, ex con° 

sortio quod inter glandulam harum secretioni 

dicatam et partem inflammatione correptam 

intercedit; irritatio quoque dudlibus ejus ad¬ 

mota idem praestare valebit. In nonnullis 

exemplis lachrymas circa oculum insolita co¬ 

pia accumulantur, quippe dudlus, qui eas ad 

nares deducunt, occluduntur. 

Lucis intolerantia, adeo molesta quae fere 

ophthalmiam comitatur, ex adaudla retinae 

sensilitate provenit. In 'quibusdam autem 

levioribus Ophthalmiae exemplis, ubi oculi lu¬ 

men refugiunt, etsi nulla sit ratio cur creda¬ 

mus inflammationem usque ad retinam perve¬ 

nisse, ex consensu repetenda est. Maculae 

nigrae oculis obversantes, ex quibusdam re¬ 

tinae partibus sensu orbatis proficisci videtur,r , 

non ex humoribus inquinatis, ut antiquioribus 

persuasum fuit. 

CAUS^. 

causa;. 

A 

Caus^ quas Ophthalmiae originem praebeant 

qiiamplurimae recensentur. Oculi enim non 

solum inflammationi patent ex iis causis qu^ 

hoc malum in aliis corporis partibus conci¬ 

tant, sed ex peculiari et delicatissima fabrica, 

quasdam aegre patiuntur, quas reliquum cor¬ 

pus minime afficiunt. 

/ 

Homines molliore et laxiore corporis com¬ 

page praediti, Ophthalmia proclivior.es fiunt; 

et qui labe strumosa laborant hoc malo saepius 

tentantur, praesertim specie quas tarsos maxi¬ 

me exercet. Qui quoque morbum antea passi 

sunt, eo, reditui ejus opportuniores evadunt. 

In quibusdam prae caeteris regionibus hic 

morbus multo acerbius et saepius saevit: Qui 

..^gyptum 

^gyptum incolunt, et prseprimis qui in ma¬ 

ritimis iEgypti regionibus degunt, saevitiam 

hujus mali saepius experiuntur; ita enim gra¬ 

vis est inflammatio oculorum qua vexantur 

^gypti, ut etiam in plurimis exemplis infe¬ 

lices occaecat. 

Nec solum in regionibus sub sole fervidiore 

calentibus Ophthalmia gravius incumbit; in lo¬ 

cis etiam maxime septentrionalibus, ubi omnia 

perpetuo fere gelu perstringuntur, et pruina 

albicant, homines hoc malo gravissime plec¬ 

tuntur ; caeterum, nulla' est regio in qua non 

saepe lippiunt. 

Inter causas quae hunc morbum excitant, 

vis externa oculis illata, idus, nimirum, vul¬ 

nera, contusiones, pundurae, et alia hujusmodi, 

recenseri merentur ; nec solum oculis admo¬ 

ta, sed etiam vicinis partibus, capiti praeprimis, 

hoc malum concitant; leviores hujusmodi in- 
I 

juriae parum timendae sunt, sin autem gravio¬ 

res fuerint, caecitatem saepe inferant. Hae in¬ 

juriae 

^'uriae, sanguinis extravasationi, sub tunica con- 

juncliva, originem nonnunqiiam praebent; hoc 

modo haecce tunica tantum supra corneam in¬ 

terdum elevatur, ut hiatum quasi in medio 

relinquat; rubedo quae sanguini ita effuso 

supervenit, diu saepe remanet, post alia Oph¬ 

thalmiae signa subacda fuere. Huj usmodi quo¬ 

que oculi vitia, ex tussi gravi convulsiva, vel 

ex aliis causis, quae sanguinis regressum ex ca¬ 

pite impediunt, nullis aliis Ophthalmia signis 

Comitata, oriri possuntraro tamen aciem lu¬ 

dunt. 
.* * 

Inter causas qiice huhc morbum saepissime 

pariant, corpora extranea in oculos illapsa, 

. merito annumerantur. Hccc corpora, figura, 

mole, vel acrimonia quadam, ophthalmiam 

Concitant. Pulveres diversi generis, fumi acres^ 

huc relegari possunt. Cilia in dCulum retro¬ 

versa, huic morbo, sed rarius, originem pro¬ 

bent. Nonnunqtiam quoque; nova pilorum 

series propuliulat, quae oculum irritat, et in¬ 

flammationem ciet. Tumores interdum pro- 

B pe 

pe marginss palpebrarum enascuntur, qui ma¬ 

lo pertinaci, ansam praebeant, non facile sanan¬ 

do, donec hi prius excisi fuerint. 

Lux vivida, utcunque provenerit, vel ex 

sole, vel igne, vel re quavis splendidiore, ocu¬ 

lum fortiter stimulat, et inflammationem ciere 

potest; nonnullis etiam in exemplis, lux vivi¬ 

dissima oculis derepente admota, caecitatem in¬ 

tulit. Homines quoque qui artem exercent, 

ubi res minutae assidue contemplendae sunt, 

et literis dediti, qui tempus legendo conte- 

runt, nodesque atque dies studiis incumbunt, 

prssertim si nimia oculorum contentione u- 

tantur, oculos lippientes saepe conqueruntur. 

r. Omnia quae sanguinem nimio impetu caput 

versus impellunt, vel reditui ejus obstant, hoc 

malum inducere periclitantur; animus ira 

exaestuans, vinolentia, exercitium vehemens, 

et ligaturae circa collum nimis ar<fl:ae, huc spec¬ 

tant. 

{ 

Nil 

Nil frequentius in causa est, cur corpus in¬ 

flammationem suscipiat, quam frigus corpori 

admotum, praesertim si praeter solitum cales¬ 

cat ; nec minus oculo ipsi, vel aliis partibus ap¬ 

plicatum, ad ophthalmiam inducendam valet. 

Quae per cutem,'vel aliter excerni debent, su¬ 

bito repressa, hunc quoque morbum concitare 

possunt. 

Morbus nonnunquam per metastasin, ex 

aliis partibus ad oculos transferri videtur ; ut 

in iis exemplis, ubi gonorrhoeae retropulsae su¬ 

pervenire dicitur. Ratio autem hujus, in ple- 

risque exemplis, ex manibus, viro infcdlis, ad 

oculos incaute admotis, repetenda est. Casus 

autem traditi fuere, in quibus oculorum in¬ 

flammatio ex gonorrhoea imperite suppressa, 

statim exorta est. 

Acris materia qua scatet sanguis, in oculos 

deposita, ad hoc malum excitandum valere 

perhibetur ; et nonnulli ex hoc fonte repe¬ 

tunt ophthalmiam, qua, lue venerea, variola, 

et 

? 

et labe strumosa, laborantes corripiuntur, 

Jn quibusdam autem horum morborum, san« 

guinem materia virulenta infici, mera con- 

jedura est; nec ulla certa ratio est, cur cre¬ 

damus, hanc materiam ad oculos delatam^, 

ophthalmiam excitare. 
/ • 

I 

Ophthalmia interdum ex ventriculi statu 

pendere videtur; quidam homines ex certis 

ingestis in hunc morbum incidere dicuntur 

et sunt, qui ex quavis ventriculi turba, oculos^ 

IcGsos experiuntur. 

Superest et alia causa quae ophthalmiam 

interdum concitat, contagium nimirum', cu¬ 

jus ministerio late nonnunquam diffunditur^, 

et etiam per populum epidemice grassari vi¬ 

sa est. 

CAUSA 

t 

* Vid. Armstrong, Tentamen Inaug. p, 12, 

CAUSA PROXIMA. 

De causis morborum proximis, tanta est 

dissentio inter medicos peritissimos, et res ip¬ 

sa tantis dubiis implicita v.idetur, ut, ne justo 

diutius hujusmodi disceptationii)us indulge- 

amus, ex quibus medicina nil fere bonas fru¬ 

gis percepit, satis superque monemur. 

r 

Ut inflammationis phaenoluena explicarent, 

alii, ad sanguinis lentorem insolitum, alii, ad 

errorem loci, vel particulas rubras ex propriis 

vasis, in exiguas arterias evagantes, confuge¬ 

runt ; haec autem commenta nullo fundamen¬ 

to suffulta, dies nunc penitus delevit. 

Dodlrina magis stabilis, et quas proxime 

‘ veritati accedere videtur, a Culleno illust. 

^mplexa est. Omnia inflammationis signa ex 

adauclo 

adaudlo sanguinis impetu in partem affedlam 

explicari possint. Quoniam enim adio cor¬ 

dis, in plerisque exemplis, non praeter solitum 

intenditur, inflammationem citatiori sanguinis 

motui, in parte laborante, deberi, jure conten¬ 

dit. Quod ad spasmum attinet, quem Cul- 

3LENUS semper adesse habet, nil certi ferd af? 

firmari potest. 

Nuperi autem quidam, rem subtilius ri^ 

mantes, aliam et prorsus diversam, inflamma¬ 

tionis causam proximam excogitarunt, et opi¬ 

nionem hodiernis maxime placitam, subruere 

conantur, nescio autem satis bona ratione. 

Sanguinem in iis partibus ubi arteris enixius 

micant, minime accumulari posse contendunt. 

Quo enim validioriores sunt contradiones 

arteriarum, eo minus dilatationi morbidae ob¬ 

noxia fiunt, et sanguis per has citissime tran¬ 

seat necesse est. Adionem igitur arteriarum, 

in parte inflammata, solito esse debiliorem 

probare aggressi sunt; quo fit, ut sanguinem, 

dato tempore, majori copia accipiant, quam 

vasis 

vasis vicinis tradere possunt, hin^ sanguinis 

accumulatio repetenda est. Sunt autem mul¬ 

ta qu^ obstant quo minus huic sententias fi¬ 

dem adhibeamus ; secundum enim hanc opi¬ 

nionem, inflammatio in iis partibus quas maxi¬ 

me debiles sunt, praesertim accendi debet; hoc 

autem tantum ex vero abest, ut contrarium 

saepius evenit. Nec medendi ratio magis 

huic theoriae fidem conciliat; quis enim parti 

cuivis vehementi inflammatione correptae, sti¬ 

mulantia adhiberet ? quae autem opportune in 

auxilium venirent, si haec sententia firmo fun¬ 

damento niteretur; est autem inflammatio 

oculi passiva, in qua, vasa praeter solitum tur¬ 

gida diu saepe manent, dum alia Ophthalmiae 
/ 

signa, calor, nimirum, et dolor, vel omnino ab¬ 

sunt, vel saltem multum mitiora sunt, cui sti¬ 

mulantia saepe medentur; in hac autem, hujus 

morbi specie, ac in illa, causa proxima diversa 

sit oportet, quoniam remedia diversa postu¬ 

lant. Si igitur in hac specie, vasa esse relaxa¬ 

ta concedimus, in inflammatione adiiva vim 

arteriarum 

arteriarum contradlilem esse adaudtam, proba» 

bile erit. 

PROGNOSIS. 

Etsi iii levioribus Ophthalmiae exemplis^ 

aegri, acie illaesa, fere convalescant, si gravior 

teneat morbus, judicium de eventu non sem- 

per ita faustum erit, et nonnunquam labem 

oculo perennem infert, vel visum e toto de¬ 

struit. Cum lenis inflammatio detinet, et 

partem oculi anteriorem solummodo occupat, 

cum neque urget dolor capitis nec febris, ocu¬ 

li lumen non vehementer aversantur, nec ulla 

labes syphilitica nec scrofulosa delitescat, exi¬ 

tum morbo felicem jure pr^sagire liceat; prae¬ 

sertim, si signa perito medicamentorum usu 

mitescere incipiunt;. 

Si autem gravis accenditur oculorum in¬ 

flammatio, dolore vehementi capitis, nodurnis 

vigilis,^ 

vigiliis, et febre stipata ; si ad partes profun¬ 

diores pervenit, et retina morbi fit particeps ; 

quod magna lucis intolerantia, et muscae vo- 

litantes denotant, periculum est ne aeger in¬ 

tegra videndi facultate orbus evaserit. 

Ophthalmia quae ex gonnorrhoea repulsa 

originem ducit gravissima est, et saepe bul¬ 

bum oculi brevi omnino destruit. Nec minus 

pertimescenda est Ophthalmia, quae ex injuriis 

capiti admotis originem duxerit; in hisce 

enim exemplis, cerebrum quoque injuriam 

accepisse suspicari fas est. Si inflammatio 

oculi ad suppurationem progreditur, aeger 

infelix caligine semper duratura certissime 

pleditur. Maculae quae corneae pelluciditatem 

tollunt,, humorum opacitas, et gutta serena, 

Ophthalmiae nonnunquam superveniunt. 

C MEDENDI 



DE OPHTHALMIA. 

MEDENDI RATIO. 

Consilia medendi ad causas remotas amo¬ 

vendas, et ad inflammationem solvendam, di¬ 

rigi debent. 

Si corpora extranea in ocuios illapsa ibi 

remaneant, quamprimum extrahenda sunt, et 

sane lachryinae uberius confestim motse, haec 

optime plerumque abluunt, sin minus, ad in¬ 

strumenta ad ea evellenda idonea, confugere 

possumus. Inter causas quas/vel morbum ex¬ 

citant, vel saltem multum intendunt, lux et 

calor, attentionem summam assidue ex¬ 

poscunt; hinc aeger in loco obscuro semet 

continere debet, vel velum laxe oculis praeten¬ 

dere ; cavendum autem est ne oculi ardle iiga- 

ti fuerint, quod non modo eos graviter irritat, 
« t 

sed aera frigidum pessime excludit. Omnia 

jjuoque quae totum corpus stimulant, sedulo 
I t I 

amovenda 

amovenda sunt. Ex potu quovis stimulante 

omnino abstinendum est; et diseta tenuis esse 

debet, et sane regimen antiphlogisticum stride 

administrandum est. ^Tlger ex exercitio quo¬ 

vis motuve oculorum, quantum fieri potest, 

cavere debet; et talis corporis positura eli¬ 

genda est, quae impetui sanguinis caput versus 

minime favet. 

Sanguinis detradio, exinanitio est, cui prae¬ 

sertim in Ophthalmia decurrere solemus. In 

iis exemplis ubi gravis inflammationis vis fe¬ 

brem concitaverit, si ager aetate et viribus 

vigeat, sanguis sine mora ex brachio mitten¬ 

dus est; raro autem generali sanguinis de- 

tradione opus est; et in plerisque exemplis, 

sanguis ex partibus oculo vicinis detradus, 

auxilium multo valentius est. Arteriam tem¬ 

poralem incidere, in gravioribus casibus auc¬ 

tores satis idonei praecipuunt; et certe hoc 

modo magna sanguinis copia proxime ex ocu¬ 

lo subitq educi potest ; hoc autem periculo 

non vacat, et etiam aegrum in vitae discrimen 

adduxit. 

adduxit. Praestabit igitur sanguinem cucur¬ 

bitulis cruentis vel hirudinibus elicuisse. 

Cum vasa conjundiv^ sanguine admodum 

turgida appareant, ad scarificationem cum be¬ 

neficio decurrere possumus, qua mitigatur in¬ 

flammatio, et formationi macularum super 

corneam optime occurritur. Emplastra epis- 

pastica, post debitam sanguinis detra6lionem 

prope oculum inflammatum, admota, malo for¬ 

titer subveniunt. Nec minus valent setacea 

nuchae indita, quae praesertim cum morbus in 

longum trahitur, utilia reperiuntur. 

Collyria maxime in usu sunt, et inter auxi¬ 

lia hujus mali praestantissima, jure enumeran¬ 

tur ; peritia autem opus est in hujusmodi re¬ 

mediis administrandis, si enim justo fortiora 

sint, oculo haud parum nocere possunt. Solu¬ 

tiones astringentes hoc consilio saepius usur- 

pantur; et acetis plumbi, sulphas zinci, cupri 

vel aluminae, maxime utuntur. Ope instru¬ 

menti in hunc usum fabricati ad oculum ad¬ 

moveri debent. 

Opium 

Opium in Ophthalmia maxime cum bene¬ 

ficio usurpatur, in omni morbi gradu utile 

est, maxime autem efficax ubi vis inflamma- 

tionis inclinaverit. Ware tindluram thebai- 
\ 

cam, secundum Phar. Londin. paratam, magis 

• quam alia hujus medicamenti praeparata, va¬ 

lere, iteratis periculis comperit; hujus gutta 

una vel altera in oculum instillata insigniter 

saepe prodest; et nonnullis in exemplis, aliis 

remediis infeliciter usurpatis, morbum de¬ 

pulit. Quoniam faeces in intestinis collecflae 

saepe totum corpus multum irritant, ex tali 

nocivo onere catharticis lenioribus subinde 

liberanda sunt. Ne palpebrae nocSlu aggluti¬ 

nentur, unguento quovis Jnterposito assidue 

cavendum, est; huic proposito, unguentum ni¬ 

tratis hydrargyri, unguentum simplex, et 

oleum olivarum, optime inserviunt. 

In quibusdam exemplis, ubi hic morbus 

in statum chronicum degenerat, medendi ra¬ 

tio longe diversa necessaria est; tunc robo¬ 

rantia saepe optiuTa remedia fiunt, et ad vi¬ 

num 

num et cinchonam, cum maximo fru6lu, deciir- 
& 

ritur. Nullum autem hujusmodi remedium, 

lavationi in aqua frigida anteponi meretur; 

vel toti corpori, vel capiti prius raso, ad» 

mota, multum prodesse solet. 










